
内容概要

　　唐诗流传到了明清间，传播愈发广，影响愈发大，选编注解唐诗的总集也如雨后春笋，纷纷出世
。
在明清两代众多的唐诗总集中，王尧衢编《古唐诗合解》是一部流行传布较广的本子。
仅从唐诗传播的角度看，《古唐诗合解》能够拥有那么多的读者，就不能不引起我们治唐诗者的注意
。
　　王尧衢，字翼云，长洲（今江苏苏州）人，事迹不详，《古唐诗合解》有尧衢自序，写于雍正壬
子年季春之月，即雍正六年（1728），推算起来，当生活在康熙、雍正年间。

章节摘录

　　唐诗合解卷一　　五言古风　　述怀　魏徵　　中原还逐鹿，投笔事戎轩。
纵横计不就，慷慨志犹存①。
杖策谒天子，驱马出关门。
请缨系南越，凭轼下东藩②。
郁纡陟高岫，出没望平原。
古木呜寒鸟，空山啼夜猿③。
既伤千里目，还惊九折魂。
岂不惮艰险，深怀国士恩④。
季布无二诺，侯赢重一言。
人生感意气，功名复谁论⑤。
　　【校记】　　还逐鹿，《全唐诗》作“初逐鹿”。
　　【注释】　　①此诗凡五解。
凡看诗须明解数，则知其用意下笔之次序，不失分寸矣。
魏徵从李密来京师，自请安辑山东，乃擢秘书丞，驰驿至黎阳。
此诗盖出关时作。
首解，乃行道济世之本志也。
鹿，喻帝位。
《史记》：“秦失其鹿，天下共逐之。
”中原地近关中。
还逐鹿，见有唐已受天命，而群雄不谅，还自纷争。
投笔，班超事。
戎轩，兵车也。
天下乱，故有事于武也。
纵横计不就，是其未遇唐主以前，说诸豪杰不成事功。
苏秦主从合六国以抗秦，张仪为横离六国之交以事秦，是为纵横。
事无可就，故慷慨而伤怀；志则犹存，故乘时而奋起，所以开下文之端也。
　　②此即慷慨安辑之志也。
杖，所以扶行；策，所以驱马。
驱马欲其行之速也。
其不奉命者，则系其颈而致关下；其降服者，则下其城而称东藩。
请缨，用汉终军事。
军奉使至南越和亲，恐其不服，故愿受长缨，羁其王而致之阙下。
凭轼，郦食其凭轼下齐七十余城。
凭，据也。
轼，车前横木也。

